
Uunga siunnersuut: Nunap immikkoortuini mittarfinnik tulleriiaarinissamut tunngavissat 

pillugit Inatsisartut aalajangiiffigisassaattut siunnersuut  

(Ineqarnermut Attaveqaqatigiinnermullu Naalakkersuisoq) 

 
Siumumiit Naalakkersuisut Nunap immikkoortuini mittarfinnik tulleriiaarinissamut siunnersut 
imatut isumaqarfigaarput: 
 
Angallannerup aaqqissuussaanerata pitsaasuullunilu isumannatsuunissaa Siumup sulissutigiuarpaa. 
 
Nunatta sananeqaataanut tulluartumik eqaatsumillu angallanneq assartuinerlu 
aaqqissuunneqassaaq.  
Nunatta iluani ilaasunik angallassinerup annertunerpaamik silaannakkut ineriartortinneqarnera 
inger-laannassaaq, ilaatigut sinerissami suluusalinnut mittarfiliortiternerup 
ingerlatiinnarneqarneratigut.  
 
Imaatigut silaannakkullu angallannerup ataqatigiittumik aaqqissuunneqarnissaa 
avaqqunneqarsinnaanngilaq. Pisariaqartitsineq naapertorlugu umiarsuakkut ilaasunik 
angallassineq ingerlaannassaaq. 
 

Innuttaasut inoqarfiillu pisariaqartitaat naapertorlugit angallanneq assartuinerlu 
aaqqissuunneqassap-put. Sumiiffiit tamarmik angallannikkut periarfissaqarnissaat 
qulakkeerneqassaaq. 
 
Siumup sulissutigiuarpaa angallannermi kiffartuussinerup pitsanngorsartuaannarnissaat siunissami 
akeq eqqornerusoq anguniartuaannarnissaa, taamatullu nuna ataasiusoq, inuiaat ataasiusut 
angallannikkut attaveqaatigut allatigullu ineriartortuaannarnissat. 
 
Siumumiit angurusupparput illoqarfiit isorliunerusutut taaneqarsinnaasut angallanerit 
eqqarsaatigalugit mittarfinnik pilersitsinerni tulleriiaarinermi siulliunneqassasut. 
 
Siumup angurusuppaa mittarfiit sananeqartussat siunissami timmisartunut atugassanut 
aserfallatsaaliuutuunngissaat, aserfallatsaaliinermut aningaasartuutit 
anngikinnerpaaffianiittussatut inissikkumallugit. 
 
 
Nikkulaat Jeremiassen, Siumut. 

